
PERMBLEDHIE

Ky punim analizon ményrén se si letérsia e migracionit rikoncepton identitetin,
pérkatésiné dhe subjektivitetin pérmes njé leximi kritik t€ romanit Macja ime Jugosllavia
(My Cat Jugoslavia) té shkrimtarit Pajtim Statovci. Né fokus qéndron pérvoja e migrimit
jo si njé proces linear integrimi, por si njé gjendje e vazhdueshme fragmentimi dhe
negocimi identitar. Analiza tregon se romani e paraget migrimin si njé pérvojé thyerjeje
qé trashégohet ndér breza, ku trauma dhe kujtesa ndérthuren né formimin e subjektivitetit.
Né t€ njéjtén kohé, vepra nxjerr né pah tensionet kulturore dhe papérkthyeshmériné e
disa koncepteve, duke treguar kufijté e pérkthimit dhe té pérfshirjes né njé kontekst t&
ri. Pérvoja e protagonistit komplikohet mé tej nga ndérthurja e migrimit me identitetin
seksual, duke ekspozuar forma té shuméfishta pérjashtimi dhe tjetérsimi. Né pérfundim,
argumentohet se romani nuk ofron njé narrativé té stabilizuar t& pérkatésisé, por e paraqet
migrimin si njé gjendje t& hapur, t€ pagéndrueshme dhe t€ pambyllur, ku identiteti mbetet
vazhdimisht né proces formimi.

Fjalét celés: identiteti, identiteti homoseksual, kujtesa ndérbreznore, letérsia e
migracionit, papérkthyeshméria, pérkatésia, tjetérsimi, trauma.

ABSTRACT

This paper examines how migration literature reconfigures identity, belonging,
and subjectivity through a critical reading of the novel My Cat Yugoslavia (My Cat
Jugoslavia) by Pajtim Statovci. It approaches migration not as a linear process of
integration, but as an ongoing condition marked by fragmentation and continuous identity
negotiation. The analysis demonstrates that the novel portrays migration as an experience
of rupture transmitted across generations, in which trauma and memory intersect in the
formation of subjectivity. At the same time, the text foregrounds cultural tensions and
the untranslatability of certain concepts, thereby revealing the limits of translation and

inclusion within a new context. The protagonist’s experience is further complicated by the
intersection of migration and sexual identity, exposing multiple forms of exclusion and
othering. In conclusion, the paper argues that the novel does not offer a stable narrative of
belonging; rather it presents migration as an open, unstable, and unresolved condition in
which identity remains in a constant process of becoming.

Keywords: migration literature, identity, trauma, intergenerational memory,
untranslatability, belonging, otherness, queer identity.

Hyrje

Letérsia e migracionit shfaqet tashmé si njé fushé e réndésishme né studimet
letrare bashk&kohore, duke sfiduar késisoj konceptet tradicionale té identitetit,
pérkatésisé dhe kombit. Konteksti i zhvillimeve t€ vrullshme globalizuese dhe
1évizjeve migratore t€ shumta me té drejté e perforcojné kété prirje. Kjo fushé
studimore e trajton migrimin jo thjesht si njé zhvendosje fizike nga njé hapésiré
né tjetrén, por si njé proces kompleks transformimi t€ vetédijes sé€ individit, ku
identiteti i tij negociohet vazhdimisht ndérmjet kulturave, gjuhéve dhe historive té
ndryshme. Njohja e teorive té ndryshme mbi kulturén dhe letérsiné€ e migracionit
shérben si kornizé konceptuale qé ndihmon né interpretimin e proceseve komplekse
identitare, kulturore dhe historike gé ngérthen kjo letérsi. Né kété kuptim ato
ofrojné mjetet e nevojshme pér t€ lexuar edhe veprén e shkrimtarit kosovar
Pajtim Statovci, pértej dimensionit t€ saj narrativ, i cili pa két€ ndérmjetésim
teorik rrezikon t€ reduktohet né njé rréfim biografik t€ zhvendosjes, duke
humbur karakteristikén mé radikale: destabilizimin e kategorive té géndrueshme
té identitetit, pérkatésisé dhe vetédijes. N&€ kété kuptim, vepra e Statovcit nuk
€shté thjesht njé ilustrim i teorive té migracionit, por njé ndérhyrje né to, pér veté
faktin se ajo nxjerr né pah kufizimet e modeleve ekzistuese interpretative dhe e
ekspozon pérvojén migratore si thelbésisht t€ papérkthyeshme, t€ fragmentuar
dhe t€ pambyllur.

Teori si ato t¢ Homi K. Bhabha-s mbi hapésirén e ndérmjetme, t€ Stuart Hall-
it mbi identitetin si proces dinamik, apo t€ Marianne Hirsch-it mbi postkujtesén,
ofrojn€ mjete analitike pér té kuptuar se si pé€rvoja e migrimit shkon pértej
zhvendosjes fizike dhe shndérrohet né€ njé gjendje t€ vazhdueshme negocimi,
fragmentimi dhe trashégimie ndérbreznore.

Identiteti si hapésiré negocimi: pértej origjinés dhe pérkatésisé

Njé nga kontributet mé me ndikim né leximin e identitetit hibrid vjen
nga Homi K. Bhabha, i cili zhvillon konceptin e “hapésirés sé treté€” dhe “gjendjes
sé ndérmjetme”, sipas té cilit identiteti nuk ésht€ i géndrueshém apo thelbésor.

Pérkundrazi, sipas tij, ky identitet njerézor i migrantéve formohet né hapésira
té ndérmjetme, ku kuptimet kulturore dialogohen dhe negociohen né ményré
té vazhdueshme. N¢é kété kuptim, letérsia e migracionit nuk pérfagéson thjesht
gjendjen e ndérmjetme t€ t€ genit “mes dy bot€ve” apo “dy kulturave”, po ofron
njé mund@si ku shtresézimet e identitetit tronditen dhe destabilizohen. '

Né njé optiké té pérafért, studiuesi Stuart Hall e koncepton identitetin jo si
njé thelb t&€ pandryshueshém, por si proces dinamik t&€ ndértimit dhe rindértimit t&
vazhdueshém té tij. Hall argumenton se identiteti migrator ndikohet nga historia,
ndértohet nga kultura dhe transformohet nga pérvoja, vecanérisht ajo migratore,
duke hedhur poshté, késhtu, idené e origjinés s€ pastér apo t€ rikuperueshme.
Kjo qasje na ndihmon t€ kuptojmé se si subjektet migratore nuk “kthehen” kurré
né identitetin e méparshém, por vazhdimisht e rindértojné dhe trasformojné até.?

Po aq interesant dhe i réndésishém né kuptimin e letérsisé s€ migracionit
éshté edhe kéndvéshtrimi qé ofron Mariane Hirsch-i, e cila vé né gendér té
diskutimit traumat dhe kujtesén ndérbreznore. Hirsch argumenton se brezat
e mévonshém trashégojné trauma qé nuk i kané pérjetuar drejtpérdrejt, por qé
ndikojné thellésisht né formimin e vetédijes sé tyre identitare. Rrjedhimisht,
sipas Hirch-it, pérvoja e zhvendosjes nuk kufizohet vetém te brezi i paré, i cili ka
pérvojén e pérjetimit t€ drejtpérdrejté t&€ migracionit dhe pérballjes me kulturén e
vendit prités, por vazhdon té strukturojé identitetin pértej pérvojés individuale.?

Studimet né fushén e letérsisé s€ migracionit vecojné si t€ réndésishme
edhe c¢éshtjen e gjuhés dhe pérkthimit. Emily Apter thekson rolin e
“papérkthyeshméris€”, duke argumentuar se disa koncepte kulturore i rezistojné
pérkthimit dhe mbeten té lidhura ngushté me kontekstin e tyre origjinal. Sipas saj,
né letérsiné e migracionit, kjo krijon tension midis pérfshirjes dhe pérjashtimit,
pasi gjuha béhet njékohésisht mjet komunikimi dhe kufi identitar. *

Sé fundmi, ndérthurja e migrimit me seksualitetin €shté trajtuar nga Eithne
Luibhéid, e cila tregon se pérvojat migratore t€ homoseksualitetit, nuk jané
gjithnjé ¢liruese, pasi ato shpesh kushtézohen nga struktura racore, kulturore dhe
politike. Kjo qgasje bie né kundérshtim me narrativat peréndimore qé e lidhin
migrimin me hapjen, progresin dhe emancipimin, duke déshmuar se pérjashtimi
mund té rishfaget n€ forma té reja edhe né ato kultura qé konsiderohen té hapura.’

1 BHABHA, H., K. (1994), The Location of Culture, London: Routledge, f.2-58.

2 HALL, S., (1990), Cultural Identity and Diaspora, London: Lawrence &
Wishart, £.225-227.

3 HIRSCH, M, (2012), The Generation of Postmemory.: Writing and Visual Culture

After the Holocaust, New York: Columbia University Press, f. 45—47.

APTER, E., (2013), Against World Literature, London: Verso, f. 12-14.

LUIBHEID, E., (2002), Entry Denied, Minneapolis: University of Minnesota

Press, f. 9—-12.

Migrimi si thyerje e trashéguar: trauma, kujtesa dhe pérkatésia e
pamundur

N¢é kété kuad@r teorik, letérsia e migracionit nuk mund t€ kuptohet si njé
rréfim linear i zhvendosjes, por si njé hapésiré ku identiteti mbetet i fragmentuar,
kujtesa e pagéndrueshme dhe pérkatésia thelbésisht e pasigurt.

E gjejmé té shpérfaqur né€ két€ formé identitetin edhe né veprén e Statovcit,
brenda sé cilés pérvoja e zhvendosjes ndérthuret me pérpjekjet pér eksplorimin e
identitetit, trupit dhe pérkatésisé kulturore. Largimi i tij nga vetédija e vendit té
origjinés drejt asaj té mérgimtarit mbetet njé proces i papérmbyllur dhe thellésisht
1 fragmentuar.

Né két€ kuptim, letérsia e tij nuk kufizohet né€ pérshkrimin e migrimit si
fenomen social, por e trajton at€ si njé proces kompleks riformé&simi ekzistencial
dhe simbolik.

N¢é veprén e Statovcit, pérvoja e migracionit shpesh materializohet pérmes
personazheve qé jetojné né kufi t€ dy kulturave, pa arritur t€ pozicionohen, mes
hapésirave gjeografike dhe sistemeve kulturore qé nuk pérputhen plotésisht. Kjo
ndjesi ¢ “t€ genurit diku né mes” prodhon jo vetém ndarje dhe tjetérsim, por
edhe mundési pér shprehje alternative té vetvetes. Identiteti né kéto tekste shfaqget
si 1 18vizshém, artificial deri né pavértetési dhe, shpesh i pagéndrueshém, duke
reflektuar tensionet midis kujtesés sé vendlindjes dhe realitetit t€ vendit prités.®

Koncepti 1 hibriditetit kulturor na ndihmon té analizojmé dhe kuptojmé
dinamikat e mésipérme duke pranuar si pikénisje teorike idené se identitetet
formohen pérmes ndérveprimit dhe shkrirjes sé kulturave t€ ndryshme. Nocioni i
hapésirés sé ndérmjetme ofron mekanizmin analitik pér t€ kuptuar zonat ku kéto
identitete negociohen dhe riformésohen, duke sfiduar kufijté e pércaktuar midis
“vendit t€ origjin€s” dhe “vendit té pritjes”. Paralelisht, teorité e diasporés dhe té
pérkatésisé s€ shuméfishté na vijné né ndihmé qé ta shohim pérvojén migratore si
thelbésisht transnacionale, ku pérkatésia nuk ésht€ mé e lidhur me njé hapésiré té
vetme, por shpérndahet né rrjete t€ shumta kulturore dhe simbolike.

Né kété prizém, vepra e Statovcit mund té lexohet si njé ndérhyrje kritike
né diskursin e letérsis€ s€ migracionit, duke e zhvendosur fokusin nga narrativat
lineare t€ integrimit drejt njé kuptimi mé kompleks té identitetit si proces i
vazhdueshém negocimi. Ajo shérben njéherazi si pikétakimi pér disa nga teorité
mé té rénd€sishme mbi migrimin, por edhe si kritiké ndaj kufijve g€ secila prej
tyre mbart né vetvete.

Koncepti i “in-betweenness” — “té€ genit diku né mes” i Homi K. Bhabha-s’
bazohet né idené se identiteti migrator formohet né njé hapésiré té ndérmjetme,

6  STATOVCI, P, (2018), My Cat Jugoslavia, London: Pushkin Press, f.31-35.
7  BHABHA, H., K. (1994), The Location of Culture, London: Routledge, f.7.

e cila lejon mundésiné e rikonfigurimit kulturor. Megjithaté, kjo mundési né
romanin e Statovcit “Macja ime, Jugosllavia” kthehet né mundim t&€ pafund,
pér shkak se Bekimi, personazhi kryesor i romanit, e pérjeton hapésirén e
ndérmjetme si njé gjendje pasigurie dhe fragmentimi t€ tejzgjatur. Dimensioni 1
traumés sé trashéguar, i cili mund t€ kuptohet pé€rmes konceptit té “postmemory”
(postkujtesa) t&é Marianne Hirsch-it, e pérforcon kété gjendje pa zgjidhje: pérvoja
e Emines, nénés sé Bekimit, nuk mbetet né té kaluarén, por vazhdon té strukturojé
vetédijen e Bekimit, duke e kthyer identitetin né€ produkt t€ kujtesés sé trashéguar
dhe jo t& zgjedhjes sé liré.

Ndryshe nga shumé histori tradicionale t€ migracionit, Statovci nuk ndjek
rrugétimin nga largimi te integrimi. N& vend t& késaj, romani e ndan pérvojén e
migrimit né dy kohé dhe dy personazhe: Bekimin, student filozofie homoseksual
nga Kosova qé jeton né Finlandé, dhe nénén e tij, Eminené, historia e sé cilés
fillon né Kosové dhe vazhdon né€ Finlandé. Duke vendosur pérballé jetén e
Eminesé, ku gjithgka ka shkuar keq: dhuna patriarkale, martesa e detyruar dhe
mérgimi me pérvojén e Bekimit qé shenjohet térésisht nga ksenofobia dhe izolimi
homoseksual, Statovci e paraget migrimin si njé traumé qé kalon nga njé€ brez te
tjetri. Pér t€ migrimi nuk &sht€ thjesht zhvendosje, por njé krisje e brendshme qé
trashégohet dhe ripérséritet né formé té ndryshuar, pa u zhdukur kurré. 8

Nése historia e Bekimit tregon véshtirésing e ndjenjés sé pérkatésisé, historia
e Emines e pérforcon mé tej dimensionin e ndérbreznor t€ migrimit. Martesa e
saj e detyruar né Kosové, sjellja autoritare e bashkéshortit dhe mungesa e lirisé
jané karakteristike pér familjet patriarkale shqiptare. Zhvendosja né Finlandé
jo domosdoshmérisht shogérohet me zhdukjen e kétyre strukturave, pasi ato
vazhdojné t€ ekzistojné si kujtime, zakone dhe pritshméri qé ndikojné ményrén si
personazhi edukon fémijét dhe ndérvepron me shoqériné e re.

Emine mishéron até qé Marianne Hirsch e quan “postmemory” (postkujtesa),
pra ményra se si trauma kalon te brezi i ardhshém jo pérmes pérvojés direkte, por
pérmes peshés s¢ heshtur té historive dhe emocioneve té trashéguara. Heshtja
e saj b&het trashégimia e Bekimit. Ai e ndjen két€ né bisedat e paplota, né té
pathénat e historisé familjare dhe né rregullat e nénkuptuara qé i kushtézojné
jetén.

Kujtesa njerézore dhe ményra e funksionimit t€ saj trajtohet n€ roman edhe
né njé drité tjetér. Historia ¢ Eminesé tregon se heshtjet g€ imponohen nga lufta,
patriarkati dhe migrimi shérbejné si njé mekaniz€ém mbrojtjeje dhe harrese.
Jeta né Kosové formésohet nga konceptet e marres dhe nderit, kode t€ kulturés
shqiptare qé diktojné sjelljen dhe shpesh e detyrojné individin té heshté. Né

8  STATOVCI, P., (2018), My Cat Jugoslavia, London: Pushkin Press, f.57.

Finlandé€, heshtja pér té béhet njéherazi ményré mbijetese dhe barré. Bekimi e
trashégon két€ heshtje; paaftésia e tij pér t€ shprehur ndjenjat dhe pér té gjetur
pérkatési lidhet si me natyrén e té€rhequr t€ nénés sé tij, ashtu edhe me ftohtésiné
e shoqérisé finlandeze. Kujtesa kétu nuk transmetohet pérmes rréfimeve té qarta,
por pérmes heshtjes, frikés dhe turpit t€ brendésuar.

Pérmes kétij rréfimi t€ dyfishté, romani tregon se mérgimi nuk &shté vetém
zhvendosje fizike, por edhe njé thyerje e brendshme psikologjike. Homoseksualiteti
i Bekimit e bén até t&€ pérjetoj€ njé€ izolim té dyfishté: ai ndihet i huaj né Finlandé
pér shkak té prejardhjes dhe pamundg€sisé pér t’u ndjeré pjesé e asaj bote. Po
ashtu edhe ndaj kulturés shqiptare pérjeton t€ njéjtén ndjesi largésie dhe ftohtésie,
edhe pér shkak té homoseksualitetit t€ papranueshém pér shoqérité e mbyllura.

Nga ana tjetér, heshtja ¢ Emines tregon se trauma nuk mund t€ shprehet
gjithmoné me fjalé, por shpesh kalon si njé trashégimi e heshtur duke déshmuar
se migrimi nuk &sht€ njé pérvoj€ unike dhe e fundme, por njé proces i ndérlikuar
qé zhvillohet pérmes dhe pértej kulturave, brezave dhe déshirave.

Midis gjuhés dhe trupit: papérkthyeshméria dhe tjetérsimi i dyfishté

Identiteti i dyfishté gjuhésor reflekton pamundésiné e personazhit pér té
jetuar né njé realitet t€ vetém duke konfirmuar até q€ studiuesja Emily Apter e
ka emértuar si “Koncepti i papérkthyeshméris€”. Sipas saj pérkthimi nuk éshté
kurré nj€ proces neutral; ai gjithmoné pérfshin humbje, shtrembérim dhe, n€ disa
raste, pamundési t€ ploté pér té transferuar kuptime kulturore nga njé kontekst né
tjetrin. Né kété kuptim, ajo qé mbetet e papérkthyeshme nuk &shté njé déshtim i
gjuhés, por njé tregues i dallimeve té thella kulturore.’

Kjo ide b&het vecganérisht e dukshme n€ romanin e Statovcit pérmes
pérdorimit t€ koncepteve shqiptare si marré, nderi dhe besa té cilat autori i 1€
né gjuhén shqipe dhe q€ mbeten té papérkthyera edhe né pérkthimin e romanit
né€ gjuhén angleze. Kjo sepse konceptet e mésipérme nuk funksionojné thjesht
si elemente gjuhésore, por si struktura etike dhe sociale g€ diktojn€ vetédijen
e personazheve. Edhe né kontekstin finlandez, kéto koncepte nuk zhduken dhe
as nuk pérkthehen plotésisht; ato vazhdojné t€ veprojné si mbetje kulturore qé i
rezistojné integrimit. Mbeten pércaktuese né historiné e Emines€ dhe ndikojné
vendimet, heshtjen dhe ményrén si ajo pérballon jetén. Pér Bekimin, kéto
koncepte béhen shpesh shtypése, sepse lidhen me nj€ kulturé€ q€ e pércakton, por
edhe e pérjashton. Veganérisht ndjenja e turpit (marré) éshté shumé e pranishme
n€ roman: Emine ndjen turp pér martesén e detyruar, pér dhunén qé pérjeton dhe
pér pamundésiné pér t& pérmbushur pritshmérité, ndjesi té cilén nuk e largon as

9 APTER, E., (2013), Against World Literature, London: Verso, f. 12.

zhvendosja né Finlandé."

Bekimi e trashégon kété turp, por ai lidhet kryesisht me identitetin seksual.
Homoseksualiteti shihet si dicka e papranueshme né komunitetin shqiptar, duke e
béré at€ t€ ndihet 1 pérjashtuar si nga familja, ashtu edhe nga kultura e tij.

Tema e heshtjes éshté gjithashtu gendrore. Heshtja e Emines nuk &shté€ thjesht
mungesé fjalé€sh, por njé ményré pér té mbijetuar n€ njé bot€ t€ dhunshme.
Megjithaté, kjo heshtje kalon te Bekimi si njé barré. Ai e ka té véshtiré t€ shprehé
veten dhe t€ kuptoj€ vendin e tij n€ boté. Kjo lidhet edhe me heshtjet mé t& gjera
té migrimit, me traumat qé nuk tregohen dhe dhimbjet qé mbeten t&€ pashprehura.

Pérmes kétyre detajeve, romani tregon se asimilimi i ploté &shté pothuajse i
pamundur. Edhe kur personazhet mésojné gjuhén dhe pérshtaten me jetén e re,
identiteti i tyre i m€parshém vazhdon t€ ekzistojé. Migrimi rezulton t€ mos jeté
z€vendésim 1 nj€ identiteti me njé€ tjetér, por bashkéjetesé e véshtiré mes tyre.

Megjithaté, Statovci nuk e pérdor papérkthyeshméring vetém pér t€ theksuar
dallimet kulturore mes Kosovés, Ballkanit dhe Evropés té cilat e b&né té
pamundur pér njeriun t€ pérjetojé ndjenjén e pérkatésis€é ndaj njé vendi apo
kulture. Ai e radikalizon kété¢ koncept duke treguar se ajo qé nuk pérkthehet
nuk &shté vetém gjuha, por veté pérvoja e migrimit. Bekimi nuk e arrin ndjesiné
e pérkatésis€ jo sepse nuk zotéron gjuhén apo normat sociale, por sepse pérvoja
e tij, e diktuar nga trauma, historia dhe seksualiteti nuk mund t& pérkthehet né
kategorité e shoqérisé pritése.

Né kété ményr€, romani hedh poshté idené se njohja e gjuhés apo kulturés
pritése con domosdoshmérisht né pérkatési. Pérkundrazi né roman del qarté se
nj€ pjesé e pérvojés i reziston ¢do forme pérkthimi. Kjo e zhvendos argumentin
e Apter-it nga niveli gjuhésor né nj€ nivel ekzistencial: papérkthyeshméria nuk
éshté vetém njé problem i tekstit, por njé kusht pér mbijeté€sen identitare té
pérsonazhit.

Alegoria e pérjashtimit dhe déshtimi i asimilimit

Romani nuk éshté thjesht njé rréfim autobiografik pér zhvendosjen, por njé
histori e ndérlikuar qé pérzien alegoring, surrealizmin dhe realizmin psikologjik
pér t& shprehur pérvojén e fragmentuar t&€ mérgimit. Ai trajton ményrén se si
individét pérballen me kodet kulturore, seksualitetin, kujtesén dhe heshtjen népér
hapésira t€ ndryshme t€ traumés dhe pérkatésisé.

Q¢ né fillim, migrimi paraqitet si ndjesi e t€ genit i huaj. Bekimi mban njé
piton né apartamentin e tij, njé krijesé qé€ njékohésisht e friké€son dhe e getéson,
dhe mé voné ndeshet me njé mace qé flet dhe qé sillet né ményré mizore. Kéto

10 STATOVCI, P., (2018), My Cat Jugoslavia, London: Pushkin Press, f.48.

figura surrealiste simbolizojné ksenofobiné, déshirén e ndaluar dhe armiqésiné qé
pérjetojné migrantét. Macja e vé vazhdimisht n€ loj€, duke i kujtuar Bekimit se
€shté i ndryshém, i huaj dhe i papranueshém pér shkak t€ déshirés sé tij."

Po aq e réndésishme éshté ményra se si romani trajton homoseksualitetin.
Déshira e Bekimit lidhet ngushté me pérvojén e tij si migrant. Né ambientet
qé frekuentohen nga homoseksualét né¢ Helsinki ai gjen njéfaré leht€simi, por
gjithashtu pérballet me racizém dhe fetishizim. Pitoni q€ mban si kafshé shtépiake
simbolizon njékohésisht frikén dhe déshirén: njé marrédhénie g€ éshté intime, por
edhe e rrezikshme. Térheqja ndaj burrave nuk paragqitet si ¢lirim, por si njé tjetér
formé izolimi: ai nuk i pérket plotésisht as traditave shqiptare dhe as kulturés
homoseskuale finlandeze.

Statovci e lidh késhtu homoseksualitetin me mérgimin, duke sugjeruar se
té kesh két€ orientim seksual né njé kontekst migrimi do té thoté t& pérjetosh
njé tjet€rsim t& dyfishté. Dashuria béhet e rrezikshme, intimiteti i pasigurt dhe
déshira e mbushur me friké refuzimi. Letérsia e migracionit kétu nuk ofron histori
té thjeshta ¢lirimi, por tregon sa e ndérlikuar dhe ambivalente &sht€ pérvoja
homosekuale né njé ambient armigésor.

Dimensioni alegorik i romanit e thellon két€ ndjenjé. Macja qé flet, mizore
dhe tall€se, nuk €shté thjesht njé element surreal. Ajo b&het njé simbol i armiq&sisé
ksenofobe, njé figuré qé nxjerr n€ pah pasigurité e Bekimit dhe e bén edhe mé t&
fort€ ndjenjén e pérjashtimit. Kur macja e tall, kjo nuk éshté vetém njé fantazi,
por njé ményré pér té treguar se si racizmi dhe homofobia depértojné né psikikén
e njé migranti.'?

Nga ana tjetér, pitoni i ofron njéfaré ngushéllimi, por gjithmoné i shoqéruar
me frik€. Ai &sht€ njé kujtesé¢ se edhe intimiteti mund t€ jeté i rrezikshém.
Marrédhénia e Bekimit me két€ krijesé tregon njékohésisht mundésit€ dhe
kufizimet e déshir€s né€ njé boté pérjashtuese. Intimiteti Eshté sa real, aq edhe i
mbushur me ankth, duke treguar se edhe dashuria mund t€ ndikohet nga trauma.

Pérdorimi i alegorisé e vendos Statovcin né njé tradité mé t€ gjeré t€ letérsisé
evropiane t€ migracionit, ku figura surrealiste apo mitike p€rdoren pér t€ shprehur
pérvojén e guditshme dhe shpesh té frikshme t€ mérgimit. Megjithaté, vepra e tij
€shté e vegantg, sepse ndérthur kodet kulturore ballkanike me kontekstin nordik,
duke krijuar njé letérsi qé €shté njékohésisht personale dhe ndérkombétare.

Stili surrealist i Statovcit e bén t& pamundur njé lexim t& thjeshté t€ romanit
si déshmi apo kritiké sociale. Pérkundrazi, romani “Macja ime Jugosllavia” e
vendos pérvojén e migrimit né njé piké ku ndérthuren miti, kujtesa dhe déshira.
Pitoni dhe macja nuk kané njé kuptim t€ vetém: ato jané té paqarta, kontradiktore

11  STATOVCI, P, (2018), My Cat Jugoslavia, London: Pushkin Press, f.75-82.
12 STATOVCI, P, (2018), My Cat Jugoslavia, London: Pushkin Press, f.75-82.

dhe ndryshojné, ashtu si veté pérvoja e migrantit.

Duke mos ofruar njé pérfundim té qarté, Statovci refuzon idené se historité e
migrimit duhet té pérfundojné me integrim ose kthim né vendlindje. Kjo e vendos
at€ né njé tradit€ mé t€ gjeré t€ autoréve evropiané bashkékohoré, por njékohésisht
e bén z€rin e tij unik. Ai sjell njé perspektivé té rrénjosur n€ historiné dhe kulturén
shqiptare t€ Kosovés, ndérkohe qé konteksti finlandez i jep kéndvéshtrimin nga
shoqéria pritése, kombinim ky qé€ krijon njé letérsi qé éshté njékohésisht lokale
dhe ndérkombétare.

Né két€ ményré, Statovei kontribuon né até qé quhet “letérsi botérore”, jo si
njé dicka e pérgjithshme dhe e paidentitet, por si njé shkrim qé ruan specifikén
kulturore ndérkohé qé i pérgjigjet ¢do lexuesi.

Pérfundime

Pérfundimi i romanit e thekson kété€ gjendje t€ dyfishté. Bekimi nuk gjen njé
zgjidhje t€ thjeshté: kthimi né Kosov€ nuk e shéron, por as pérfshirja né jetén
finlandeze nuk e zgjidh ndjenjén e té genit i huaj. Ai mbetet “né mes”, né€ njé
hapésiré t€ pagéndrueshme, por reale. Statovci sugjeron se kjo gjendje nuk €shté
déshtim, por veté pérvoja e migrimit: e fragmentuar, e pagarté dhe e papérfunduar.

Romani Macja ime Jugosllavia tregon se mérgimi nuk pérjetohet vetém né
nivel gjeografik apo politik, por edhe né nivel t€ brendshém: né kujtesé, heshtje
dhe déshiré. Eshté njé histori e mbijetesés mes gjuhéve, kulturave dhe identiteteve.

Né kété ményré, Statovci zgjeron kuptimin e letérsisé s€ migracionit duke
treguar se ajo nuk ka té b&jé vetém me 1€vizjen e njerézve, por edhe me 1€vizjen
e kujtesés, traumés dhe identitetit. Vepra e tij na ndihmon t€ kuptojmé ngarkesat,
shpesh t€ padukshme g€ mbartin migrantét dhe krijon njé letérsi q¢ é&shté
njékohésisht shqiptare, finlandeze, dhe globale.

Né fund, Statovci na fton t€ rishikojmé vet€ iden€ e letérsisé s€ migracionit
e cila nuk &shté thjesht d€shmi personale, por njé hapésiré ku diskutohen ¢éshtje
té médha si identiteti, kujtesa dhe pérkatésia. Duke ndérthurur alegoriné me
realizmin dhe pérvojén personale me kontekstin global, romani Macja ime
Jugosllavia renditet si njé nga romanet rénd€sishme t€ migracionit né shekullin
XXI.

21



FGIH 12 /2025

BIBLIOGRAFIA

AHMED, S., (2000). Strange Encounters: Embodied Others in Post-Coloniality. London:
Routledge.

APTER, E., (2013). Against World Literature: On the Politics of Untranslatability.
London: Verso. (Apter)

BAUMAN, Z., (2000). Liquid Modernity. Cambridge: Polity Press.

BHABHA, H. K., (1994). The Location of Culture. London: Routledge.

BRAH, A., (1996). Cartographies of Diaspora. Contesting Identities. London: Routledge.
BUTLER, J., (2004). Undoing Gender. New York: Routledge.

COHEN, R., (2008). Global Diasporas: An Introduction. 2nd ed. London: Routledge.
GILROY, P., (1993). The Black Atlantic: Modernity and Double Consciousness. London:
Verso. (Gilroy)

HALL, S., (1990). Cultural Identity and Diaspora. In: Rutherford, J. (ed.), Identity:
Community, Culture, Difference. London: Lawrence & Wishart, pp. 222-237. (Hall,
“Cultural Identity™)

HIRSCH, M., (2012). The Generation of Postmemory: Writing and Visual Culture After
the Holocaust. New York: Columbia University Press.

LUIBHEID, E., (2002). Entry Denied: Controlling Sexuality at the Border. Minneapolis:
University of Minnesota Press. (Luibhéid)

22



